
UO‘K: 633:51:631:18 
ALMASHLAB EKISH TIZIMLARNING INGICHKA TOLALI G‘O‘ZANING O‘SISHI, 

RIVOJLANISHIGA TA’SIRI 

Annotatsiya. O‘tkazilgan tadqiqotlar natijasida almashlab ekish tizimlarining ingichka tolali g‘o‘zaning 
o‘sishi, rivojlanishiga ijobiy ta’sir etishi aniqlandi. 
Kalit so‘zlar: o‘sish, rivojlanish, tup son, almashlab ekish, muttasil g‘o‘za, ingichka tolali g‘o‘za. 
 
Аннотация. В резултате проведенных исследований было установлено, что системы 
севооборота оказывают положителное влияние на рост и развитие тонковолокнистого 
хлопка. 
Ключевые слова: рост, развитие, севооборот, монокултура хлопка, тонковолокнистый хлопок. 
 
Abstract. The conducted research has shown that crop rotation systems have a positive effect on the 
growth and development of fine-fiber cotton. 
Keywords: growth, development, plant density, crop rotation, cotton monoculture, fine- fiber cotton. 

 
KIRISH 
Jonajon vatanimiz va xorijiy davlatlar olimlari dehqonchilikni yanada 

rivojlantirishda almashlab ekishga alohida e’tibor berishmoqdalar. Dunyo agrar 
sohasini rivojlantirishda g‘o‘zaning o‘sishi, rivojlanishi, hosil to‘plashi va tup 
sonini muhim rol o‘ynashini tahlil qilib, muhim taklif va tavsiyalarni ishlab 
chiqarganlar. G‘o‘zaning jadal o‘sishi, rivojlanishi, mo‘l hosil to‘plashida paxta-
kuzgi bug‘doy, kuzgi bug‘doy-takroriy, siderat ekinlar almashlab ekishda tuproq 
unumdorligini tiklashi va g‘o‘za hosilini oshishini ko‘pchillik olimlar qayd 
etganlar. 

Sug‘oriladigan yerlarda boshoqli don ekinlari g‘o‘za va boshqa ekinlar uchun 
eng yaxshi o‘tmishdoshi  bo‘lib, ular tuproq meliorativ holati, ekologik vaziyatini 
va tuproq unumdorligini yaxshilaydi, dalani begona o‘tlardan tozalaydi, 
tuproqdagi vilt kasalligi zamburug‘larini kamaytiradi hamda chorvachilikni 
rivojlantirishda yem-xashak manbai bo‘lib qiladi. 

Fermer xo‘jaliklarida almashlab ekishning joriy etilmaganligi, ko‘proq 
me’yorlarda mahalliy o‘g‘itlarni qo‘llash imkoniyati cheklanganligi, fosforli va 
kaliy o‘g‘itlar taqchilligi tufayli tuproqning ball boniteti 1980 yillarga nisbatan  

mailto:mardankultadjiev@gmail.com
https://orcid.org/0009-0006-7970-9259
mailto:ochildiyevnajmiddin1963@mail.ru
https://orcid.org/.0009-0008-9615-7585

12-16 ballga kamayib ketishi kuzgi bug‘doydan so‘ng takroriy va siderat 
ekinlarini ekish zarurligini xayotning o‘zi taqozo etmoqda. Endigi eng dolzarb 
muammolardan biri, kuzgi bug‘doy hosili yig‘ishtirib olingandan so‘ng takroriy, 
oraliq va siderat ekinlarini ekish, ularni ko‘k massasini yem-xashak yoki siderat 
sifatida foydalanish, tuproq unumdorligi va g‘o‘za hosiliga ta’sirini o‘rganish 
dehqonchilikning eng dolzarb muammosi bo‘lib hisoblanadi. 

 
ADABIYOTLAR SHARHI 
S.Raxmonqulov va Yu.Abduraxmonova [3, b.444-446] ma’lumotiga ko‘ra, 

mamlakatimizda yetishtirilayotgan paxta hosilining o‘rtacha 32-40 % tola, 55-60 
% chigit va 5% momiqni tashkil qiladi. 

B.Holiqov, A.A.Iminov [6, b.27-29] lar ta’kidlashicha kuzgi bug‘doydan so‘ng 
takroriy ekin sifatida ekilgan dukkakli don ekinlaridan so‘ng paxta hosildorligi 
3,5-5,8 s/ga, tola chiqishi 1,0-1,5 foiz, 1000 dona chigit massasi esa 9,0-11,0 g.ga, 
tola uzunligi 1,4-2,0 mm.ga yuqori bo‘lishini aniqlashganlar. 

A. Avtonomov [1, s.126] . fikricha kuzgi bug‘doy va takroriy ekinlar ingichka 
tolali g‘o‘zaning seravj o‘sishi, rivojlanishi va yuqori hosil to‘plashiga xizmat 
qiladi. 

B.Xoliqov, R.Tillaev, Sh.Teshaev [8, b.130-133] lar fikricha kuzgi bug‘doydan 
va takroriy ekilgan don-dukkakli mosh ekilganda tuproq gumusi 0,034 % ga, azot 
0,011 % ga ko‘payishini kuzatganlar. Doimo g‘o‘za ekilgan dalada gumus 0,031 % 
ga, azot 0,027 % ga va fosfor 0,014 % ga kamayishini aniqlashganlar. 

M.Tadjiev va Sh.Ch. Tursunov [5, b.200] lar fikricha kuzgi bug‘doy va takroriy 
ekilgan moyli don-dukkakli ekinlar almashlab ekish sharoitida ingichka tolali 
g‘o‘zaning seravj o‘sishi, rivojlanishi, mo‘l hosil to‘plashi va taqirsimon kam 
gumusli tuproqlarni unumdorligini oshirishni aniqlaganlar. 

B.Xoliqov, F.Namozov [7, b.100] yangi almashlab ekishning ilmiy asoslari 
ilmiy asarida kuzgi bug‘doydan so‘ng soya ekinini takroriy ekin sifatida ekish 
almashlab ekish sharoitida g‘o‘zaning jadal o‘sishi, rivojlanishi va mo‘l hosil 
to‘plashi va tuproq unumdorligini tiklashini aniqlaganlar. 

D.Yormatova, X.S.Xushvaqtova [2, b.53-70] soya ekini AQShda katta 
maydonlarda ekilib, ko‘p miqdorda o‘simlik moyi ishlab chiqishi va g‘o‘zaning eng 
yaxshi o‘tmishdoshi ekanligini isbotlaganlar. 

K Binder [9, b.29] Yevropaning Germaniya mamlakatida oraliq takroriy 
ekinlar tuproq unumdorligini tiklashi, tuproqni yumshatuvchi ekin bo‘lib, chorva 
uchun yem-xashak, asosiy ekinlar uchun o‘tmishdosh ekin deb hisoblaydi. 

 
TADQIQOT O‘TKAZISH USLUBI VA USULI 
O‘tkazilgan tajribalarda fenologik kuzatishlar “Dala tajribalarini o‘tkazish 

uslubi” (2007), va “metodika polevыx opыtov s xlopchatnikom” (1981) O‘zPITI 
uslubiy qo‘llanmalariga amal qilingan xolda olib borildi. “Qishloq xo‘jaligi ekinlari 
navlari davlat sinovi uslubiyoti” (Moskva, Kolos, 1969) va o‘simliklarning 
agrokimyoviy tarkibi PSUEAITI ning yoppasiga tahlil laboratoriyasida amalga 

oshirildi. Hosildorlik ko‘rsatgichlariga B.A.Dospexov (1966) uslubi bilan 
matematik ishlov berildi. 

 
TADQIQOT NATIJALARI 
Tadqiqotlar ko‘p yillik tajribada 2018-2020 yillarda PSUEAITI ning 

Surxondaryo ilmiy-tajriba stansiyasi dalalarida o‘tkazildi. Tajriba dalasining 
tuprog‘i o‘tloqilashib borayotgan taqirsimon og‘ir mexanik tarkibli tuproq bo‘lib, 
kam sho‘rlangan, sizot suvlari 2-3 metrda joylashgan, karbonatlarga boy, oziq 
moddalarga kambag‘al bo‘lib hisoblanadi. Tajribada variantlar sakkiz qatorli 
bo‘lib, 60 sm kenglikda, uch qaytariqda joylashgan. Almashlab ekish zamonaviy 
usulda 1:2:4:1:2 va qiqa muddatli 1:1 va 1:2 tizimlarda o‘tkazildi. 

O‘tkazilgan tajriba sharoitida kuzgi bug‘doy va takroriy ekilgan ekinlardan 
so‘ng ekilgan ingichka tolali g‘o‘zaning o‘sishi, rivojlanishi, tup soni monitoringi 
1-iyun, 1-iyul, 1-avgust va 1-sentabr kunlari o‘tkazildi (1 va 2 jadvallar). 

O‘tkazilgan tajribada zamonaviy va qisqa muddatli almashlab ekish va 
surunkali ingichka tolali g‘o‘za ekilganda o‘simlikning o‘sishi, rivojlanishi, hosil 
to‘plashiga ijobiy ta’sir etishi aniqlandi. 

Kuzatishlarning dastlabki oylarida xar xil agrofonlarda g‘o‘za ekilganda 
g‘o‘zaning xolatida sezilarli o‘zgarish kuzatilmadi (1-jadval). 

1-iyun sanasiga o‘simlikning bo‘yi 21,0-25,5 sm, chinbarglar soni  
6,5-7,7 dona, shonalar soni 0,8-1,3 donani tashkil qildi. Lekin 1 iyul sanasida 
fenologik kuzatishlar o‘tkazilganda o‘simlik bo‘yi mutassil g‘o‘za o‘g‘itsiz 
variantida (nazorat) va mutassil g‘o‘za faqat ma’danli o‘g‘itlar nazorat 
variantlarida o‘simlik bo‘yi, hosil bo‘g‘inlari va ko‘saklar sonida almashlab ekish 
va ma’danli o‘g‘it hamda go‘ng birga ishlatilgan variantlarga nisbatan farq sezilarli 
bo‘ldi. Mutassil g‘o‘za o‘g‘itsiz nazorat variantida o‘simlik bo‘yi 65,1 sm, hosil 
bo‘g‘inlari 12,5 dona, hosil belgilari 13,0 dona va ko‘saklar soni 4,1 dona, mutassil 
g‘o‘za faqat ma’danli o‘g‘itlar nazorat variantida o‘simlik bo‘yi 75,5 sm, hosil 
bo‘g‘inlari 13,9 dona, hosil belgilari 15,5 dona, shundan ko‘saklar soni 5,5 dona 
bo‘lib, almashlab ekish va muttasil g‘o‘za ma’danli hamda mahalliy o‘g‘itlarni 
birga qo‘llash variantlarida nazorat dalalarga nisbatan g‘o‘zaning rivoji ancha 
jadal bo‘lishi aniqlandi. 

G‘o‘zaning bo‘yi almashlab ekish, muttasil g‘o‘za ma’danli hamda mahalliy 
o‘g‘itlarni birga qo‘llanilgan variantlarida 1 sentabr sanasida kuzatishlar 
o‘tkazilganda, mutassil g‘o‘za faqat ma’danli o‘g‘itlarni, ayniqsa mutassil g‘o‘za 
o‘g‘itsiz nazoratga nisbatan seravj o‘sishi, rivojlanishi va hosil to‘plashi aniqlandi. 

1-sentabr sanasiga o‘simlik bo‘yi o‘g‘itlanmagan dalada 85,0 sm, hosil 
bo‘g‘inlari 14,0 dona, hosil belgilari 15,0 dona, shundan ko‘saklar soni 12,0 dona, 
shundan ochilgani 9,5 dona yoki to‘plangan ko‘sakning 90 % i ochilgan, muttasil 
g‘o‘za ma’danli o‘g‘itlar bilan oziqlantirilganda g‘o‘zaning bo‘yi 95,2 sm, hosil 
bo‘g‘inlari 15,2 dona, hosil belgilari 17,8 dona, shundan ko‘saklar soni 9,0 dona, 
shundan ochilgani 8,8 donasi yoki 85,6 % i ochilgan bo‘lib, g‘o‘za ma’danli 
mahalliy o‘g‘itlar bilan oziqlantirilganda o‘simlik bo‘yi 98,8-101,5 sm, hosil 
bo‘g‘inlari 15,8-16,4 dona, hosil tugunchalari 18,5-19,5 donani tashkil etdi. 

1-jadval 
Almashlab ekish va muttasil g‘o‘za ekishni o‘simlikning o‘sishi, rivojlanishga ta’siri 

№ Variantlar 
(Almashlab ekish tizimlari) 

1. Muttasil g‘o‘za (nazorat) 21,0 6,5 0,8 65,1 12,5 13,0 4,1 
2 Muttasil g‘o‘za + ma’dan o‘g‘itlar (nazorat) 23,1 6,6 1,0 75,5 13,9 15,5 5,5 

3 Muttasil g‘o‘za ma’dan va mahalliy o‘g‘itlar 
(10 t/ga go‘ng) 23,5 7,0 1,2 76,9 14,2 16,5 5,9 

4 Muttasil g‘o‘za ma’dan va mahalliy o‘g‘itlar 
(20 t/ga go‘ng) 25,5 7,7 1,3 78,5 14,6 16,8 6,2 

5 Almashlab ekish (1:2:3:1:2), g‘o‘za 
bedadan so‘ng ikkinchi yili 24,2 6,9 1,2 77,5 14,3 16,6 5,9 

 
2-jadval 

Almashlab ekish va muttasil g‘o‘za ekishni o‘simlikning o‘sishi, rivojlanishga ta’siri 

№ Variantlar 
(o‘tmishdoshlar) 

1-avgust 1-sentabr 

1. Muttasil g‘o‘za (nazorat) 75,5 13,5 14,0 10,1 3,0 85,0 14,0 15,0 12,0 9,5 

2 Muttasil g‘o‘za + ma’dan o‘g‘itlar 
(nazorat) 85,5 14,8 15,9 12,0 3,0 95,2 15,2 17,0 15,0 9,0 

3 Muttasil g‘o‘za ma’dan va 
mahalliy o‘g‘itlar (10 t/ga go‘ng) 88,0 15,2 17,9 14,0 3,0 98,8 15,8 18,5 16,4 9,1 

4 Muttasil g‘o‘za ma’dan va 
mahalliy o‘g‘itlar (20 t/ga go‘ng) 90,5 15,8 18,9 15,1 3,5 101,5 16,4 19,5 17,8 9,5 

5 Almashlab ekish tizimi 1:2:3:1:2 90,6 16,0 18,8 15,0 3,0 99,0 15,9 18,6 16,2 9,8 

Shu jumladan ko‘saklar soni 16,4-17,8 dona, shundan ochilgani 9,1-9,5 dona 
yoki 84 %, g‘o‘za kuzgi bug‘doy va bedadan (almashlab ekish) so‘ng o‘simlik bo‘yi 
99,9 sm, hosil bo‘g‘inlari 15,9 dona, hosil tugunchalari soni18,6 dona, shu 
jumladan ko‘saklar soni 16,2 dona, shundan ochilgani 9,8 dona yoki 86,9-87,3 % 
ochilganligi aniqlandi. 

G‘o‘zani almashlab ekishda beda yoki ma’dan va mahalliy o‘g‘itlar ishlatilib 
ekilganda o‘simlik seravj o‘sishi, rivojlanishi va hosil to‘plashi aniqlandi. 

 
XULOSA 
Almashlab ekish tizimlarida mutassil g‘o‘za o‘g‘itsiz variant (var 1) da hosil 

kam to‘plashi va yetishtirilgan hosil erta pishib yetilishi aniqlandi. Ingichka tolali 
g‘o‘zani almashlab ekish sharoitida kuzgi bug‘doy beda va kuzgi bug‘doy mosh 
variantlarida, muttasil g‘o‘zani ma’danli hamda mahalliy (10-20 t/ga go‘ng) 
o‘g‘itlar birga qo‘llanilganda g‘o‘zani seravj o‘sishi, rivojlanishi va hosilni ko‘p 
to‘plashi aniqlandi. 

